
 واسديو موهي
 

Âìî- ان ÷ڙاðë ل ۾ÅÜ òº �ìÇ 
 )ع تائين جو جائزو2007ع کان 1997(

 

Abstract 
 

New trends in Ghazal of Hind & Sindh 
 
Ghazl being the origination of Arabic and Persian literature but 

Sindhi Poets separated and tinged it in pure indigenous state. 
 

Background: 
Till partition of the subcontinent Persian dominated Ghazal in Sindh. 

But then the migration of Hindus from Sindh to India the ghazal got purifica-
tion from Persian in India and new change occurred that brought thought for 
the worker (Labour) on one side and on the other revolution and smash of so-
cial and political values that were considered conjoint with the freedom of the 
country. 

The traditional effect of Ghazal continued upto seventh decade of the 
20th century. Besides this for progressiveness in India. The element of Nation-
alism grew up in Sindh. Many of the poets realized that the freedom had 
chained Sindh and they began to see the language and literature of Sindh at 
stake. 

Thus Ghazal brought the love for the native land in common. 
In India challenge towards the revolution & change in the Social Sys-

tem and facing the tyranny of feudalism, rose up. In the meanwhile Sindhi 
Ghazal accepted the challenge to protect Sindh. 

Ghazal in Sindhi showed in Hind the reminiscence for Sindh at the 
same time Ghazal in Sindh expressed “Nationalism”. 

 

Modern Period (1965-85): 
This period shows the self devotion and dedication of the poets. They 

were rather upset in seeing the fall of the social values and the selfishness and 
the deceptive attitude of commercialism in the modern insensitiveness to the 
relations and identity crises. Thus they couldn’t help to be aloof of those new 
trends of the social evils. 

Thus the progressive thought was put in the Ghazal and ambiguous 
elements and creativeness got included in the Ghazal. 

Ghazal in Hind and Sindh (1997-2007). During this period Ghazal 
seems to have got rid of effect of Arabic and Persian Languages except indige-
nous one in stuff and expression. 

In the end it can be said that the main elements of romance exists in 
Ghazal. Man cannot ignore love though there may come many social and 
political changes in the society. 

Ghazal exists in the internal romance. Love is the basic root of 
Ghazal. It may be of any kind, mothers love or of any other kind. 

 

 Âé¾è جـي سـنـڌ جـي جـديـد شـاعـري مـطـابـق سـنـڌ جـي )   ع1936( خـان غـنـي
 صـدي جـي شـروعـاتـي 18(“ خسته” پهرئين غزل گو شاعر سداحيات نور محمد ٹکڑائي 

کان وٺي اڄ تائين، سنڌي غزل ذري گهٹ ٹي صديون پخـتـي پـيـر سـفـر كـيـو )   ڏهاكن ۾
ُپختي پير ان كري چئي ٿو سگهجي جو شروع کـان اڄ تـائـيـن وقـت گـذرڻ سـان، ان .  آهي

ُسان جڑندڙ شاعرن جو انداز هر صدي، هر ڏهاكي، هر سال وڌندو ئي رهيو آهي، غزل 
ُنه صرف ايترو، پر مواد ۽ ٻولي جي لحاظ کان به ان پرڏيهي .   كڎهن كمزور نه ٿيو آهي

اردو انداز ۽ ويس تياڳي ڏيهي فضا ۾ ساهه کڻـڻ شـروع كـيـو ۽ ائـيـن سـنـڌ / يعني ايراني
 .جي مٹي سان واسجي، ڏيهي موضوع ۽ سلوڻي سنڌي اختيار كئي

 
 :پس منظر

پارسيت، ٻولـي .  ورهاڱي واري دور ۾ غزل روايتي پيچرن تي ئي هلندو رهيو
پر هندو سنڌين جو سنڌ ڇڎڻ اهڑو واقعو هو جنهـن .   توڙي مواد ۾، غزل تي ڇانيل رهي

ُهنن جي زندگي ۾ گهڻي اٿل پٿل آندي آهستي آهستي، هنـد جـي غـزل پـارسـيـت کـان .   ُ
ُپاڻ کي آجو كيو ۽ ان ۾ عشق ۽ محبت جي ڌار پهلن سان گڎوگڎ ترقي پسند سوچ اڀري 

اُن ۾ مـزدور .    صدي جي ستين ڏهاكي جي شروعاتي سالن تائين قـائـم رهـي20جيكا 
ُلا فكر جو لاڙو هك طرف ته ٻئي طرف انقلاب ۽ حوصلي جون ڳالهيون، ڀرپور اتساهه 

سماجي توڙي سياسي قدرن جي زوال تي اونو به ظاهر كيو ويو ته . سان اظهار هيٺ آيون
ُآزادي سان جڑيل اميدن جـو ڇـيـهـون ڇـيـهـون ٿـيـڻ بـه شـدت سـان اڀـريـو (پـرسـرام ضـيـا .   ُ

ج ( ع، پـرڀـو وفـا 1931ج ( ، موتي پركـاش )ع1921-ع1966(، سڳن آهوجا )ع1958-1911
)ع1928-1998(، ايشور آنچل )ع1916-2004(، هري دلگير )1914-1995(، فاني )1915

وغيره اهڑا شاعر هـئـا جـن غـزل کـي تـرقـي پسـنـد لاڙي سـان )   ع1924-2006( ، ارجن شاد 
 .رڱيو

اِن سان گڎوگڎ رومان جي رنگين ترورائي روپ به غزل کي ترقي وٺرائي جنهن 
(، نـارائـڻ شـيـام ) ع1913-ع1992( ، سدارنگـاڻـي خـادم )ع1897-1971( ۾ ليکراج عزيز 

ِان ئـي دؤر ۾ پـنـهـنـجـيـن نـجـي مـحـرومـيـن ذريـعـي .   وغيره اهم نـالا آهـن) ع1989-1922
 :معاشري جي سقيم حالت جي نفيس خيالي به آڏو آئي

 اڌ روٹـــــــــــــــي ســـــــــــــــان بصـــــــــــــــر بـــــــــــــــه آهـــــــــــــــي،
ـــــــــــاقـــــــــــو” ِان کـــــــــــي   كـــــــــــيـــــــــــر چــــــــــــوي؟“   ف
 )اِندر ڀوڄواڻي       (   

 ِان وقت جي غزل جي اهم حاصلات اها رهي ته غزل كافي حد تائين فـارسـي ِ
كـاريـگـري هـو، الـف / اڳ غزل گهڻو كري هنرمـنـدي.   جي ذهني غلامي کان آجو ٿيو

ُبي وارا ديوان، طرحي مشاعره ۽ شاعرن جو غزل لکي ٻين شاعرن کـي ان غـزل جـي طـرز 
تي ٻيو غزل چوڻ جي دعوت ڏيڻ اهڑا عمل هئا جنهـن تـحـت غـزل مـحـض مشـق بـازي ٿـي 

پهريون ڀيـرو لڳـو تـه غـزل پـوري شـدت سـان .   پيو هو ۽ شاعراڻي خوبين کان وانجھيل هو
 :روزمره جي مسئلن کي، زندگي کي زبان ڏيئي رهيو هو

 زنــدگـــي تـــنـــهــنـــجـــي ادائـــن کـــان ٿــيـــو بـــر آهـــيـــان،
 .غــم جـــا پــهـــلــو تـــه بـــدل، نــيـــٺ بــه شـــاعــر آهـــيـــان

 )سڳن آهوجا         (   
 صدي جي ستين ڏهـاكـي تـائـيـن، 20سنڌ ۾، البت، روايتي دؤر ورهاڱي کان 

ِپنهنجو اثر قائم رکيو، سوا ان جـي تـه هـنـد جـي تـرقـي پسـنـديـت جـي جڳـهـه تـي سـنـڌ ۾ 
كيترن ئي شآعرن کي محـسـوس ٿـيـو تـه آزادي پـاڻ سـنـڌ کـي .   ُقوميت جو عناصر اڀريو
هنن کي پنهنجي ٻولي ۽ سڃاڻ خطري ۾لڳي، نتيجـي ۾، اتـي .   زنجيرن ۾ جكڑيو آهي

ون يونٹ جي مڑهجڻ ۽ كراچي کي سنڌ کان . سنڌ ۽ سنڌي کي بچائڻ جو فكر ڦهليو
ِائين، سنڌ سان محـبـت جـا .   الڳ كرڻ جي كوشش جي وچ ۾ اهڑو ردعمل فطرتي به هو

جـتـي هـنـد .   جو عناصر به شامل ٿيو) وروڌ(شعر عام ٿيا ۽ گڎوگڎ غزل ۾ احتجاج / غزل
جي غزل ۾ انقلاب جي للكار سماجـي سـرشـتـي کـي بـدلائـڻ، جـاگـيـردارانـه طـاقـتـن سـان 

هند جـي غـزل .  ُمهاڏو اٹكائڻ آهي، اتي سنڌ جي غزل ۾ للكار سنڌ کي بچائڻ لا آهي
 .۾ سنڌ لا ساروڻي آهي، جڎهن ته سنڌ جي غزل ۾ قومپرستي آهي

 مــنــهــنــجــو عــزيــز پــردو ٿــئــي ســنــڌ جــو ئــي صــحــرا،
 .ِآهــيــان مــان لاش خــاطــر طــالــب نــه ٻــي كــفــن جــي

 )ليکراج عزيز         (   
ـــــــهـــــــنـــــــجـــــــي ســـــــنـــــــڌ ڏســـــــي، ـــــــن  ســـــــنـــــــڌڙي ت
 .ُرات ڀــــــــــــــٹــــــــــــــائــــــــــــــي گــــــــــــــهــــــــــــــوٽ رنــــــــــــــو

 )شيخ اياز                (   
ميخـانـا -پروانه، مي-شمع:  ُپر ٻي طرح سنڌ جو غزل روايتن سان جڑيو رهيو
تنهن کانسوا روايتي غـزل .   وغيره آباد نظر اچن ٿا ۽ پارسيت به اكثريت ۾ نظر اچي ٿي

کي ترجيح طـرحـي مشاعرن ڏني “ هنر”غزل ۾ . جو به كافي دخل نظر اچي ٿو“ هنر” ۾ 
هك ئـي هـنـڌ، كـيـتـرن ئـي شـاعـرن .   جيكي هك طرح شاعرن لا تربيت گاهه ثابت ٿيا

جي گڎجڻ ۽ هك ٻئي جي تخليقن تي ٹيكا ٹپڻي  يا كافي شاعرن کي هنر جي حـوالـي 
هـنـد جـي .   مصرعن اندر قافيه، ٻٹا قافيـه، ٻـٹـا رديـف غـزلـن ۾ شـامـل ٿـيـا.   ۾ فيض رسايو

 :ورلي نظر ٿا اچن“ هنر”غزل ۾ ان قسم جا 
ــــه در آيــــا اهــــل خــــبــــر، ــــر، تــــنــــهــــنــــجــــي مــــيــــخــــان  ُســــاقــــي بــــاهــــن
 .اُٿ كــو ســاغــر تــه ڀــر، جــنــهــن ۾ ٿــيــو مــوجــزن، مــنــهــنــجــو خــون جــگــر

 )غلام محمد گرامي               (                  
هند جيان، سنڌ ۾ به غزل جو، رومان سان تعلق قائم رهيو، پـر هـنـد جـي غـزل 
ُ۾ مجازي کلائپ ايكڑ ٻيكڑ شاعرن ۾ نظر ايندي جڎهن ته سنڌ جي لـڳ ڀـڳ هـر اهـم 

تنهن کانسوا، سـنـڌ جـي غـزل .   شاعر جي غزل ۾ دنيوي عشق جو بي باڪ ذكر ملي ٿو
 .ُجو وجود قائم رهيو جڎهن ته هند جي غزل ۾ اهو ندارد آهي) رقيب(۾ عدو 

 

 ):ع1965-1985(جديد دؤر 
هـنـد ۾ )   ع جـي آسـپـاس1965(  صدي جي ستين ڏهاكي جـي پـوئـيـن اڌ ۾ 20

ِنئين كوتا ڏانهن لاڙو ٿيو ۽ اهو صرف لاڙو كونه هو، سڀني شاعرن ِ / كوين جو پـوري
ُنئين كوتا ان وقت جـي وڏن وڏن مـوزون شـاعـرن .   هو) سپردگي( ُطرح ان کي پاڻ سمرپڻ  ِ

فـرد کـي / اُن شـخـص. ِنئين كوتا زندگي سان دوبدو هئي.  کي به پنهنجي گرفت ۾ آندو
غـيـر سـلامـتـي، پـنـهـنـجـائـپ جـو :   ِپيڑيندڙ شهري عذابن جو بيحد ئي اثرائتو اظهار كيو

ِخـود پـرسـتـي، اشـتـهـاري ڏيـکـا کـان / ، بي حسي، رشتن جي خودغرضـي)گم ٿيڻ( لوپ 
گهر کان بي نيازي، قدرن جـو زوال، هـڻ پـٹ، / سدا ٺڳجندو رهڻ جي بدنصيبي، كٹنب

، انـدرونـي آنـڌ (Identity Crisis)، سڃاڻ سنكٹ )سياسي توڙي سماجي( شور، گندگي 
ِمانڌ، نااميدي، فراريت، بيگانيت وغيره اهڑا عناصر هئا جيكي نئين كوتا جي تاڃـي  ُ

ُغزل به نئين كوتا کان متاثر ٿيڻ کان بچي نـه سـگـهـيـو ۽ ان جـي طـرز .  پيٹي ۾ سمايل هئا ِ
 :كي مثال ڏسڻ ۾ واجب ٿيندو. جي شروعات ٿي“ نئين غزل”تي 

 گـــــهــــــر جــــــي ڀــــــتــــــيــــــن مــــــان شــــــاڪ اچــــــي ٿــــــو،
ــــــــيــــــــو آهــــــــي  .ڳــــــــنــــــــڍ تــــــــار جــــــــو ٹــــــــٹــــــــي پ

 )كمل -ايم           (   
 شـــــهـــــر پـــــنـــــهـــــنـــــجـــــي ۾ كـــــٿـــــي گـــــڎجـــــون ٿـــــا،
 .گــــــڎجــــــي گــــــڎجــــــي بــــــه رڳــــــو ڀــــــٹــــــكــــــون ٿــــــا

 )ارجن حاسد          (   
ــا، جــوكــرهــئــا،  بــادشــاهــه راڻــيــون هــئــا، گــولا هــئ
 .تــاس جــا پــتـــا حــكــومـــت کــي هــلائــيـــنــدا رهــيـــا

 )كرشن راهي       (   
اُن وٽ .   فكر جو غزل آهي ۽ ٺـوس حـقـيـقـتـن تـي بـيـٺـل آهـي-جديد غزل سوچ

مـثـال طـور روايـتـي دؤر ۾ سـنـڌ لا تـڑپ هـئـي .   پالڻ لا كـي بـه خـوشـفـهـمـيـون كـونـهـن
۽ نـارايـڻ شـيـام )   ُسرحد جي پار نظر کي اڏائڻ واري ارجن شاد جي شعر کي ياد كريـون( 

ُان كوڙي سچائي کي قبول كيو ته سنڌ ورڻ جو خيال ڀرم ڀريو آهي ِ: 
 جواني جـنـم ڀـومـي مـان کـڻـي نـكـرڻ کـي اڄ سـاريـن،
 .ٻنهي مان كنهن بهاني ڀي ڏسي هاڻي نه كـا سـگـهـبـي

 )نارايڻ شيام             (    
ِان ئي حوالي ۾، ترقي پسند غزل ۾ انقلاب ذريعي دنيا بدلائـڻ ۽ زنـدگـي کـي  ِ

ترقي پسند .   ِخوشگوار بڻائڻ جا خواب هئا پر جديد غزل ان خوش خيالي کان آجو آهي
غزل ۾ فرد کي مخصوص طبقي جو حصو مڃـيـو ويـو جـڎهـن تـه جـديـد غـزل شـخـص جـي 

ِپڇاڻ تي زور ڏنو، ان کي پيڑ جي هك اكائي  ُ(Unit)ٿيڻ منظور نه هو . 
اُن جو نـوع اكـثـر .  سوچ جو اثر آهي(Existentialism)جديد غزل تي هستيواد 

ُجديد غزل اندر جي مونجھارن جي کـول سـول ۽ ڦـولـهـه آهـي، ان كـري نـئـيـن .  اُداس آهي
ُكوتا جيان، ان ۾ مبهم عناصرن جي شموليت آهي اُن جـي .   ِان ۾ ڀرپور اشـاريـت آهـي.   ِ

ُٻــولــي ۾ تــخــلــيــقــيــت، لــفــظــن جــي چــونــڈ ۾ بــلاغــت آهــي، ان كــري، اخــتــصــار ان جــي  ِ ِ
 .خصوصيت آهي

ُهند جي جديد غزل جي ٻين اهڃاڻن کي اڳتي ڏسنداسين، اشـاري ۾، جـو هـنـد 

وارو غزل به نمايان ٿيو )  صدي جي نائين ڏهاكي ۾20(۾ جديد غزل کانپو بعد جديد 
ِ آهـي پـر تـخـلـيـقـيـت ۽ اظـهـار (Extension)ِآهي جيكو، ائين ته جديد غزل جو ئي وستار 

ُتنهن کانسوا، بعد جديد غزل جو رخ شفي آهي، اهـو .   ُجي تازگي ۾ ان کان سرس آهي ُ
اُن جو قدرت سان جڑا به اڳئين . ُزندگي کي پوري طرح قبولي ٿو ۽ نوع ۾ اداس ناهي

مثال گاهه جو ميدان، سائي (اڳي قدرت جو صرف چٹ آهي . غزل جي ڀيٹ ۾ نرالو آهي
ِبعد جديد غزل ۾ قدرت سان رل مل آهي ۽ ) .   سون، چاندني، چاندي وغيره-چادر يا اس ِ

ِان ذريعي جذبي جو اظهار آهي اِن کانسوا، جديد غزل ۾ طنز چوٽ كري ٿي، رهنڈي . ُ
 .ٿي، پر بعد جديد غزل ۾ طنز دل کي لوڏي ٿي

 صدي جي ستين ڏهاكي ۾ 20هند جيان، سنڌ ۾ به جديد غزل جي شروعات 
هند جو جديد غزل شـهـريـت جـي عـكـاسـي .  البت، عناصرن ۾ ساڳيائپ گهٹ آهي.  ٿي

جن جو مثال اڳتي (سنڌ جي صرف كن شاعرن ئي شهري عقوبتن کي ڇهيو آهي، . آهي
سـنـڌ جـي جـديـد . )    ۾ ڏنـل آهـيVII-جي سري هيٺ سنڌ ۾ شهريت جا شعر“  مواد” هلي 

غزل ۾ رومانيت جو تسلسل قائم آهي، البت نرالي ڍنـگ سـان، گـڎوگـڎ، مـقـامـي حـوالا 
اِئين لڳي ٿو ته اڳ ٻولي صرف خـيـال .   زوم سان آيا آهن ۽ ٻولي وڌيك تخليقي ٿي آهي

لباس بدلجي سگهي ٿـو، پـر .   ُجو لباس هئي، پر هاڻي ان جو تنتي سرشتو ٿي پيئي آهي
ِتنتي سرشتي کي ڇيڑڻ سـان خـيـال زخـمـجـي ٿـو ۽ اتـي ئـي،جـديـد غـزل پـنـهـنـجـي سـڃـاڻ 

ٻـولـي ۽ مـواد کـان آجـائـي حـاصـل -جـديـد غـزل پـارسـيـت.   مضبوطي سان درج كري ٿو
سـنـڌڙي کـي سـيـبـا ايـاز، ( مـٿـان آهـي )   ع1923-1997( كئي جنهن جو سهرو شيخ اياز 

هند جـيـان، سـنـڌ ۾ بـعـد جـديـد غـزل، جـديـد غـزل جـو مـحـض ) . پنهنجو گيڑو ويس غزل
ترقـي پسـنـد / ُ آهي، انهن جي وچ ۾ كا ديوار كانهي، جيئن روايتي(Extension)وستار 

روايتي ۽ جديـد غـزل جـا عـنـاصـر بـلـكـل الـڳ الـڳ آهـن، .   ۽ جديد غزل جي وچ ۾ آهي
 .جڎهن ته جديد ۽ بعد جديد غزل جا جزا گڎيل سڎيل آهن

 
 :جو غزل) ع1997-2007(سنڌ ۾ گذريل ڏهاكي -هند

ُگذريل ڏهاكي جي سنڌي غزل تي نظر وجھبي ته اهو كافي حد تائين بـدلـيـل 
سوا كن ٿورن مثالـن جـي، جـن جـو ( پارسيت دور جي شي لڳندي /عربيت.  نظر ايندو

غزل پاڻ کي پوري طرح ڏيهـي رنـگ ۾ رڱـيـو آهـي، مـواد تـوڙي ) .   ذكر اڳتي ٿيل آهي

ِپهرين مواد جي ڳالهه كريون، پو اظهار تي مكمل طور خيال ونڈينـداسـون ۽ .   ِاظهار ۾
سنڌ جي غزل کي گڎوگڎ ڏسندا وينداسين، جيئن سنڌي غزل جي -كوشش كري، هند

 .ُهك صاف تصوير اڀري آڏو اچي
 :مواد) الف(

هاڻوكـي غـزل جـو .   ُمحبت ان جو روح آهي-غزل رومان جي صنف آهي، پيار
-هجر، وفـا-وصل. گهڻي ڀاڱي گم ٿي چكو آهي) رقيب(هتي عدو .  رومان نرالو آهي

اِقرار، زلفن جي اسيري وغيـره هـن ڏهـاكـي جـي غـزل ۾ ورلـي نـظـر ايـنـدا، -ِجفا، انكار
ُسوا انهن شاعرن جي، جيكي اڄ به روايتي غزل لکي رهيا آهن ۽ ان جي لوازمات جـي ( 

ِعزت كن ٿا، انهن کي غزل جو اڻ ٹر حصو مـڃـيـن ٿـا، اڳـتـي انـهـن شـاعـرن ڏانـهـن اشـارو  ُ ُ
 :كيل آهي، مثالن سان، هاڻي مواد جا كي عناصر چكاسيون

 : رومان)1(
 تــــــــارن جــــــــي جــــــــھــــــــرمــــــــر ڇــــــــا چــــــــئــــــــجــــــــي،
ُهــــــــن جــــــــي کــــــــڎ جـــــــــو اڀ ســــــــهــــــــڻــــــــو هـــــــــو ُ ُ. 

 )28: ُكمل، من مڑي نٿو، ص. ايم      ( 
ــــــاســــــي شــــــام جــــــو، ــــــه ب ــــــازي ت ــــــح جــــــو ت  صــــــب
ـــــــي لڳـــــــي ـــــــگـــــــر ٿ ـــــــار وان ـــــــي اخـــــــب  .عـــــــاشـــــــق

 َزنـــــــدگـــــــي ڄـــــــڻ ســـــــاهـــــــه ۾ تـــــــكـــــــلـــــــيـــــــف آ،
ــــاري وانــــگــــر ٿــــي لڳــــي ــــي ــــن پ ــــي ــــرئ ــــه ــــه پ  .پــــو ب

 )58: اسحاق سميجو، گناهه جا گيت، ص              (
ــــي كــــريــــن، ــــنــــجــــي مــــن ۾ زلــــزلا ڇــــو ٿ ــــنــــه  م
 .تـــــون اکـــــيـــــن ســـــان حـــــادثـــــا ڇـــــو ٿـــــي كـــــريـــــن

 

 آڱــــريــــون كــــجــــھ پــــاڻ ۾ ڳــــالــــهــــيــــون تــــه كــــن،
ــــيــــن جــــدا ڇــــو ٿــــي كــــريــــن ــــهــــن کــــي ائ  .ُتــــون ان

 )62: ادل سومرو، وساري نه ڇڎجو، ص( 
ـــــدي جـــــو، ـــــڈ ن ـــــن ـــــو ســـــم ـــــجـــــو رشـــــت ـــــن ـــــه ـــــن  پ
 .تــــــــــــوکــــــــــــي ٿــــــــــــورو کــــــــــــارو لڳــــــــــــنـــــــــــــدس

 احســـــــــاس ٿـــــــــئـــــــــي گـــــــــهـــــــــر جـــــــــو تـــــــــوکـــــــــي،
ــــهــــه ٿــــي ٻــــرنــــدس  .تــــنــــهــــنــــجــــي ســــامــــهــــون چــــل

 )12: واسديو موهي، چهنب ۾ كک، ص(
ــل شــعــرن ۾  آڱــريــن جــو ” ، “ اکــيــن ســان حــادثــا” ، “ عــاشــقــي اخــبــار” مــٿــي ڏن

“ چلـهـه ٿـي ٻـرڻ” ، “ پيار ۾ کاراڻ” ، “ زندگي تكليف ته به پهرئين پيار وانگر”، “ ڳالهائڻ
ُجو صرف محبوب جي کڎ تائين محدود هئڻ اهڑا رومانـوي اهـڃـاڻ “   تارن جي جھرمر” ۽ 

اهـڑي نـمـونـي رومـان جـون روايـتـي حـالـتـون، .   آهن جيكي جداگانه احساس جاڳائـيـن ٿـا
مهڻا، سارون وغيره به شاعرن ڏنيون آهن پر كجـھ الـڳ طـرح سـان، -فرقت، وصال، ماڻا

 :جيئن جدائي جو هي  شعر
ــــــــــــــــو آهــــــــــــــــي،  درد مــــــــــــــــون وٽ ڇــــــــــــــــڎي وي
 .مــــون کــــان ســـــڀ كــــجـــــھ کســــڻ نــــٿـــــو چــــاهـــــي

 )254: اياز گل، دک جي نه پڄاڻي آ، ص               (
اڳ شـاعــرن عشــق جــي ڳــالـهــه كــنــدي پــاڻ تــي .   رومـان ســان مــجــاز جــڑيـل آهــي

حدبنديون كونه لڳايون ۽ بيحـد ئـي بـي روڪ جسـمـانـي پـيـار جـا بـيـان ڏنـا آهـن، بـزرگ 
ِشاعرن شيخ اياز، تنوير عباسي ۽ استاد بخاري جا شعر ته ان حوالي ۾ گواهه آهـن ئـي پـر  ُ

البت، نوجوانن وٹان اهڑا شعر گهٹ ئي آيا .   كن نوجوان شاعرن به کلي اظهار كيو آهي
هـنـد جـي .    جو سـهـارو ورتـو آهـي(Subtlety)هُنن مجاز جو حوالو ڏيندي سوکيمتا .  آهن

 . کي كم آندو آهي(abstractness)شاعرن سوکيمتا سان گڎوگڎ ماديت 
 مون ڇـاڇـري جـي چـاهـه مـنـجـھـان چـانـدنـي چـکـي،
 .شــــرمــــائــــيــــا شــــراب هــــوا مــــهــــكــــنــــدي وئـــــي

 )35: اقبال رند، خوشبو جي تنهائي، ص            (
ـــن،  اســـان چـــنـــڈ کـــي كـــيـــن مـــاڻـــي ســـگـــهـــيـــاســـي
ــــٺــــولــــيــــون ــــلــــي كــــيــــو ٺ  .ســــتــــارا اســــان تــــي ڀ

 )98: سعيد ميمڻ، نيڻ سفر ۾، ص       ( 
 بســــــــتــــــــري صــــــــبــــــــح کــــــــي ٻــــــــڌايــــــــو ســــــــڀ،
 .چـــــــــادرن وٽ هـــــــــيـــــــــو حـــــــــجـــــــــاب كـــــــــٿـــــــــي

ِمولاڻي، لنو سنديون لاتيون، ص. ُکيمن يو( ُ :45( 

حـاسـد جـو رومـان گـهـڻـو .   اِتي ارجن حاسد جي ٻن شعرن کي ٹاكڻ چاهيـنـدس
ُ آهـي ۽ جـتـي هـو رومـان کـي جسـم بـخـشـي ٿـو، اتـي بـه هـو (Abstract)كـري بـي جسـم 

 :رومان جو صرف ساماڻيل احساس تخليق كري ٿو
ــنــهــي جــا، ڄــڻ تــه ٿــي ڳــٺــڑي چــري ڳــري   ،) جســم( ُڀــاكــر ٻ

 )احسـاس. ( لي تال کي سـتـار كـا هـوريـان ڇـهـي، ٿـي جـيـئـن
 

 :۽ هيٺ ڏنل شعر ۾ وري جسم ۽ احساس گڎجي سڎجي وڃن ٿا
 ڳـــــلـــــن تـــــي جـــــن جـــــي كـــــي مـــــيـــــوا پـــــچـــــن ٿـــــا،
 .اُنـــــهــــــن جـــــو ذائــــــقــــــو پـــــڻ جــــــي چـــــکــــــي كــــــو

 )20 ۽ 19ارجن حاسد، ساهي پٹجي،     ( 
 

)ii (جماليات: 
جمـالـيـات شـاعـري جـو اهـڑو .   رومان سان ئي جڑيل آهي جماليات جو عناصر

روايـتـي دؤر جـي شـاعـرن .   جزو آهي جنهن سان جيكر كنهن دؤر کي نه جوڙيون ته بهتر
. کان وٺي بعد جديد شاعرن وٹان جماليات جا، حواسن کي جھنكار ڏيندڙ شعر آيـا آهـن

ُهتي مان سنڌ جي شاعرن جو هك ملندڙ جلنـدڙ خـيـال ڏيـان ٿـو جـيـكـو پـنـهـنـجـو پـاڻ ۾ 
ڳالهه صرف جسم ۽ وڳي جي آهي پـر پـنـهـنـجـي پـنـهـنـجـي ( بيحد دلچسپ ۽ ڇهندڙ آهي 

 ).انداز سان
ـــــــي لڳـــــــو، ِهـــــــن جـــــــو كـــــــارو وڳـــــــو ائـــــــيـــــــن ٿ ُ 
 .چـــــــنـــــــڈ تـــــــي ڄـــــــڻ كـــــــكـــــــر غـــــــلاف هـــــــيـــــــو

 )30: محسن ككڑائي، سونهن جي ساڃهه، ص  (
 هُـــــــن پــــــــهـــــــريــــــــو آ وڳـــــــو نــــــــيـــــــرو، مــــــــگــــــــر،
 .چـــــــانــــــــدنــــــــي نــــــــيـــــــراڻ ۾ مــــــــاپــــــــي نــــــــه ٿــــــــي

 )36: ُاختر درگاهي، شاعري مركي پئي، ص    (
ــــــــــــو، ــــــــــــي كــــــــــــارو چــــــــــــول ــــــــــــت ت ــــــــــــوري ب  ُڀ
ــــــو چــــــمــــــكــــــي ــــــڑ ۾ ســــــج ٿ  .ُســــــنــــــهــــــڑي جــــــھ

 

 )221: اُستاد بخاري، نه كم نبريو، نه غم نبريو، ص(
 جســـــــــــــم ڀـــــــــــــورو، لـــــــــــــبـــــــــــــاس كـــــــــــــاري ۾،
ـــــــــــرف بـــــــــــاري نـــــــــــه كـــــــــــر ســـــــــــيـــــــــــاري ۾  .ب

 )36: وفا ناٿن شاهي، وفا، ص               ( 
 كــــي كــــڻــــا ســــونــــهـــــن جــــا ڇــــڻــــيــــا گــــهـــــر ۾،
ـــــــــو هـــــــــونـــــــــدو ـــــــــي ارڳ هـــــــــن ڏن ـــــــــڈ ک  .چـــــــــن

 )13: ونود آسوداڻي، باهه جون پاڙون، ص             (
ــــــــو، ــــــــي ٿــــــــو هــــــــڎ مــــــــركــــــــي ٿ  جــــــــنــــــــڈ هــــــــل
ـــــــڑي ـــــــي مـــــــگـــــــري جـــــــھ ـــــــل  .خـــــــوشـــــــبـــــــو ڦـــــــه

 

ــــــارڻ، ــــــي گــــــهــــــمــــــي كــــــنــــــڀ ــــــڻــــــي ٿ ــــــو ک ــــــان  َٿ
 .جســـــــم ســـــــڄـــــــو ئـــــــي چـــــــيـــــــكـــــــي مـــــــٹـــــــي

 )59: ارجن حاسد، ساهي پٹجي، ص    ( 
 

)iii (تلميحون/مقامي حوالا: 
بعد جديد غزل پاڻ کي ٻاهرين اثرن کان آجو كـنـدي، پـنـهـنـجـي ڳـالـهـه، / جديد

ِائين، .   ِپنهنجي مٹي، پنهنجي زمين، پنهنجي روح جي كيميا کي اظهار هيٺ آندو آهي
پليل لڳي ٿي، كي مثال مـقـامـي / هك ڌاري صنف پوري طرح پنهنجي مٹي ۾ پوکيل

 .تلميحن ذريعي ڏسي سگهون ٿا/حوالن
ـــــو، ـــــكـــــي ـــــڻ ـــــيـــــن ڀ ـــــاب ـــــڌي كـــــڑكـــــو ٿـــــري ن  ُٻ

ــــــا ــــــه نــــــاهــــــي!   اب  .اُڀ تــــــي كــــــكــــــر كــــــارو ت
 )159: وسيم سومرو، دل جون لهرون، ص            (

 اُڃ جـــــــــــــي مـــــــــــــاپ كـــــــــــــري ســـــــــــــنـــــــــــــڌو ڏج،
َٿـــــــر جـــــــي واري جـــــــو تـــــــتـــــــل آهـــــــيـــــــان مـــــــان َ. 

 )17: واسديو موهي، چهنب ۾ كک، ص              (
 سَـــــــــــــوڙيـــــــــــــن ۾ پـــــــــــــيـــــــــــــو ســـــــــــــي لڳـــــــــــــي،
ــــــــــــــــارو كــــــــــــــــوســــــــــــــــي رٻ  !ِآهــــــــــــــــه ســــــــــــــــه

ـــــــــــو كـــــــــــا اڄ  ـــــــــــصــــــــــــور” آڻـــــــــــي ڏي ـــــــــــن  ،“ م
 .كــــــــــــــيـــــــــــــــڎو پـــــــــــــــارو، كـــــــــــــــوســـــــــــــــي رٻ

 )64-65: منصور ملك، ٹانڈن مٿي ٹهك، ص    (
 ِاگر ڏسجي، سچائي جي وجيه جو ڏينهن آ هولي،
ــو آ  !مــگــر هــرڻــاكشــپ يــارو، هــتــي ڌاكــو ڄــمــاي



103 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

 )59: ُلكشمڻ دبي، آكاش جا ٹكرا، ص            (
ــــــــــو،  َلــــــــــطــــــــــيــــــــــف هــــــــــونــــــــــدي ڇــــــــــا جــــــــــو ڀ
 .َســــــــــــورج هـــــــــــــونـــــــــــــدي كـــــــــــــهـــــــــــــڑو انـــــــــــــڌ

 )94: اِمداد  حسيني، هوا جي سامهون، ص         (
 

)iv (سنڌي سان محبت-سنڌ: 
جيئن اڳ چيل آهـي، شـاعـرن سـنـڌ کـي مـظـلـوم سـمـجـھـيـو، تـرقـي ۽ حـقـن کـان 

هـتـي تـمـام .   سـنـڌ ۾ نـظـر ايـنـدا آهـن-وانجھيل، سنڌ سان محبت جا كيترائي شعر هنـد
ِٿورا ئي شعر ڏيڻ چاهيـنـدس، پـر ان کـان اڳ اهـو بـه واضـح كـرڻ چـاهـيـنـدس تـه سـنـڌ جـا  ُ
 اكير سان گڎ سنڌي ٻولـي ُشاعر زمين جي ڳالهه كن ٿا جڎهن ته هند جا شاعر سنڌ لا

 :لا به فكرمند آهن
ــوٿــم، ــجــات جــو هــك خــواب ڏٺ  هــنــدســنــڌ جــي ن
 .ُهـــر جســـم جـــو زنـــجـــيـــر مـــكـــن ســـاڻ ڀڳـــو ٿـــم

 

 )46: تاجل بيوس، چپ انجيل جي حاشين جھڑا، ص(
جيئن چيل آهي، سنڌ سان محبت جا سوين شعر آهن جـن ۾ سـركـش سـنـڌي، 

 .وفا ناٿن شاهي، ادل سومرو وغيره شامل آهن
 پــــنــــهــــنــــجــــي ٻــــولــــي کــــان الــــڳ ٿــــيــــنــــدو الــــف،
ــــــف ــــــگــــــو تــــــي گــــــذاريــــــنــــــدو ال  .عــــــمــــــر گــــــون

 

 ُپـــوٹـــي ســـان گـــڎجـــي اکـــيـــون ويـــنـــدس جـــھـــكـــي،
ــــــف  .جــــــي قضــــــا ســــــان واقــــــفــــــيــــــت ڏيــــــنــــــدو ال

 )46: واسديو موهي، چهنب ۾ كک، ص             (
 

)v (ٹاڻا خلقڻ /ماحول(ambience): 
۾ مـاحـول ذريـعـي جـذبـو )   تـخـلـيـقـن( بعد جديد غزل ۾ شاعـرن رچـنـائـن / جديد

 :ُپڑهندڙ ان کي شدت سان محسوس كري ٿو. ظاهر كرڻ ۾ كمال حاصل كيو آهي
 كــــٿــــا زبــــان تــــي، ســــيــــاري جــــي رات ۽ وچ تــــي،
 .ڇــپــر جــي هــيــٺ بــاهــه، مــاٺ ۾ مــچــي رهــي هــئــي

 )51: بخشل باغي، آرسي جا خواب، ص              (

َٻـــــــار ويـــــــٺـــــــا رهـــــــيـــــــا، مـــــــا جـــــــي ڇـــــــانـــــــو ۾، َ 
ـــــــرســـــــات ۾ ـــــــي، رات ب ـــــــڑي جـــــــو ڊٺ  .جـــــــھـــــــوپ

 )94: رياضت ٻرڙو، شام جي هوا، ص ( 
 كُـــــــــكـــــــــڑن جـــــــــي آ ويـــــــــڑهـــــــــه شـــــــــام جـــــــــو،
 .رات جـــــــــو ٿـــــــــاڻـــــــــي تـــــــــي گـــــــــڎجـــــــــون جـــــــــي

 )21: ارجن حاسد، ساهي پٹجي، ص     ( 
 

)(viنوان احساس : 
ِبـعـد جـديـد جـي خـانـي ۾ رکـڻ لا اهـو ڏسـڻ بـيـحـد / شعر کي روايـتـي يـا جـديـد

ُ ۽ ان جـو نـبـاهـه كـيـئـن كـيـو ويـو آهـي، كـهـڑي (Content)ضروري هوندو آهي ته مواد 
ِ، کان ان کي اظهاريو ويو آهي)كنڈ( كوڻ  هـيـٺ “   ِاظهـار”کي “ احساس”اِئين ڏسجي ته . ُ

ُآڻڻ صحيح ٿو لڳي پر ڇاكاڻ ته احساس پنهنجي ليکي به اهم جزو آهي ان كري ان کي  َ
جـي )   تخـلـيـق( بعد جديد شاعر سرجڻ / جديد.   جي سري هيٺ آڻڻ واجب ٿو لڳي“ مواد” 

هر گوشي ۾ نون احساسن کي جڳهه ڏني آهي ۽ پنهنجي شاعـري کـي تـازو تـوانـو رکـيـو 
 :كي مثال. آهي

ـــــــيـــــــون ڇـــــــو، ـــــــكـــــــيـــــــون ڇـــــــول  ُلاڏ مـــــــان ڇـــــــل
ـــــــي آلـــــــي كـــــــئـــــــي هـــــــئـــــــي ـــــــه آڱـــــــر ئ ـــــــو ت  .ت

 )14: ُايم كمل، آخري اڏام، ص           ( 
ـــــــــــــنـــــــــــــد آهـــــــــــــيـــــــــــــن،  ُگـــــــــــــلـــــــــــــن جـــــــــــــي م
 .جـــــــــڎهـــــــــن چـــــــــپ چـــــــــپ هـــــــــجـــــــــيـــــــــن ٿــــــــــو

 )39: ارجن حاسد، ساهي پٹجي، ص    ( 
 ســــــــــــاٿ كــــــــــــرنــــــــــــدڙ کــــــــــــي مــــــــــــلــــــــــــيــــــــــــو،
ُپــــــــــــــــــــن اڏايــــــــــــــــــــو پــــــــــــــــــــئــــــــــــــــــــي هــــــــــــــــــــوا َ. 

 )89: رياضت ٻرڙو، شام جي هوا، ص( 
ــــو ڀــــي، ــــدو پ ــــه هــــون ــــدس، هــــي ت ــــه هــــون ــــان ن  م
 كـــــيـــــئـــــن ڀـــــلا ســـــنـــــســـــار کـــــي فـــــانـــــي چـــــوان؟

 )20: ڍولڻ راهي، انڌيرو روشن ٿئي، ص              (
ُخـيـالـن سـان بـه نـئـون كـوڻ اڀـاريـو ويـو آهـي، نـئـون / كٿي كٿي روايتي لفظن

ُاحساس پيدا كيو آهي، اهو تخيل جو اهم نكتو آهي/حوالو ِ: 
 ٰڇـــــــڎ وفــــــــا ۽ جــــــــفـــــــا جــــــــي مــــــــعـــــــنــــــــي کــــــــي،
ـــــــــو ڏســـــــــان هـــــــــر روز ـــــــــار ٿ ـــــــــه اخـــــــــب ـــــــــان ب  .م

 )17: چونڈي، ص-َگوورڌن شرما گهايل، ميڑي   (
ـــــر جـــــون، ـــــگـــــه ـــــدون پ ـــــون ـــــي ب ـــــي ت ـــــشـــــان ـــــي  پ
 .ِگــــــــل تــــــــي ســــــــركــــــــيــــــــون مــــــــاڪ ڦــــــــڑا ٿــــــــي

 )ڀڳوان نردوش، سواس سواس ۾ سرهاڻ              (
 

(vii)سنڌ ۾ شهريت جو شعر : 
ِاڳ ائـيـن چـيــل آهـي تـه هــنـد جـو جــديـد غـزل شــهـريـت جــي عـكـاســي آهـي، شـهــري 

ِذلتن جو ان ۾ پراثر اظهار آهي، ۽ اهـو بـه تـه ان جـو نـوع غـمـنـاڪ آهـي ۽ اهـو نـوع بـعـد / عذابن ُِ ُُ
. سنڌ ۾ تمام ٿـورن شـاعـرن شـهـري زنـدگـي کـي چـٹـيـو آهـي.   جديد غزل جي آمد سان بدليو

پهرين اهڑي شاعر جـو، جـيـكـو درحـقـيـقـت روايـتـي دؤر جـو آهـي، پـر :  هتي كي مثال ڏسون
 :شاعر وقت جي اثر کي نسن تي محسوس كندو آهي ۽ شعر ڦٹي نكرندو آهي

 ســــڄــــو ڏيـــــنــــهــــن گـــــهــــر ۾ اگــــهـــــي مــــا بــــنـــــد،
 !ُســـــنـــــدس نــــــنـــــهـــــن ۽ پــــــٹ ٿـــــا اچـــــن رات جــــــو

 )45: آثم ناٿم شاهي، لهرون لهرون لاٽ، ص     (
ــــــيــــــئــــــنــــــدو وتــــــي ــــــهــــــو پ ــــــيــــــنــــــدو ل  !ُدرد کــــــائ
 .هـــــي عـــــجـــــب آدم آ تـــــنــــــهـــــنـــــجـــــي شـــــهــــــر ۾

 )180: ع غ تبسم، موسم ۽ تبسم، ص( 
  هـــن کــــي كــــلــــهــــا، پــــٺـــاڙا هــــٿ پــــيــــر ٿــــا کــــپــــن،
ــٿــو ــڇــي ن ــهــنــجــو چــهــرو پ  .هــي شــهــر آهــي، كــن

 )اياز جاني               (   
اياز جاني جو هي شعر، شهر جي بي حسي ۽ كنهن به فرد جي شناخـت کـان ( 

شـهـريـت تـي كـي شـعـر تـاج جـويـي، امـداد .   انكاري شهر جي دل هلائيندڙ حقيقت آهي
حسيني ۽ اسحاق سميجي به تخليق كيا آهن جيكي اجڑندڙ شهرن جي حالت ۽ كيفيـت 

 .بيان كن ٿا
(viii)قدرت سان جڑا : 

 صـدي جـي نـائـيـن ڏهـاكـي ۾ كـي 20جيئن اڳ چيل آهي، هند جي غـزل ۾، 
ُانهن ۾ خاص آهي قدرت ان جڑي، شاعر جو ان ذريعي جذبن . عناصر داخل ٿيا/ُنوان رخ ُُ

نــاظــر ( ِجــو اظــهــار كــرڻ، هــتــي شــاعــر، اڳ جــي غــزل جــيــان قــدرت جــو صــرف درشــك 
Spectator (ِهو قدرت سان رلي ملي پنهنجو انـدر اوري ٿـو. كونهي ُان لا هـو زمـيـنـي .   ِ ِ

(Terrestrial) توڙي آكاسي (Celestial) وستن (Objects/Bodies) سان جـڑي ٿـو ۽ اهـي ُ ُ
هـيـٺ آڻـي سـگـهـجـي ٿـو اهـڑو آهـي، پـر “   اظهـار” ِهي اسم به .   ِاظهار جو وسيلو بڻجن ٿا

 .اهم بڻجي ٿو پوي“ مواد”ِوري به، چوڻو پوندو ته ان اندر ايندڙ 
ِهتي اهو واضح كرڻ ضروري ٿو لڳـي تـه كـنـهـن بـه تـخـلـيـق رچـنـا جـي مـواد ۽ 

اِهي ٻئي عناصر پاڻ ۾ فني طور ملـيـل .   اِظهار کي الڳ كرڻ بيحد ئي ڏکيو هوندو آهي
ُپر كڎهن رچنا کي گهرائي سان سمجھڻ لا لئباريٹري تجربي ذريعي انهن . هوندا آهن

ُکي الڳ كري تجزيو يـا ڇـيـد كـرڻـو پـونـدو آهـي جـيـئـن انـهـن جـو مـكـمـل جـائـزو وٺـي 
 :مثال طور. سگهجي

 ُٿـــــــــــــورو آٿـــــــــــــت ڏئـــــــــــــي ويـــــــــــــو اس کـــــــــــــان،
ـــيـــچـــلـــو كـــو لـــنـــگـــهـــيـــو كـــكـــر هـــونـــدو  .ک

 )24: ، روشني، ص“جانب”كوڏومل واڌواڻي  (
ــــــــــــــي، ــــــــــــــهــــــــــــــي آئ ــــــــــــــم ل ُاس اڱــــــــــــــڻ ۾ ڏٺ ُ 
ــــنــــهــــنــــجــــا ســــكــــڻ وجــــھــــان ٿــــو مــــان  .ُلــــڑڪ پ

 )49: ونود آسوداڻي، چڻگون چڻگون، ص       (
ــر، ــئــي رات ڀ ــهــن ٺــك ٺــك كــئــي پ  در تــي كــن
 .ُبــس هــوا هــئــي، كــوئــي ڀــي ســڎكــيــو نــه هــو

ــــــــنــــــــدو ڏٺــــــــو، ــــــــي پــــــــري وي ــــــــه بــــــــادل ک  اڄ ب
 .راڙ هــــئــــي ڄــــڻ کــــيــــت جــــي، ســــڎكــــو نــــه هــــو

 )گوپ كمل       (   
 

(ix)ڏانهن رخ زندگي ُ: 
ــــي ڏســــج، ــــکــــي اڏائ ــــان، مــــون ــــون جــــي طــــوف  ُت



107 

 Kalachi Research Journal     تحقيقي جرنلكلاچي 

Sh
ah

 A
bd

ul 
La

tif
 B

hit
ai 

Ch
air

 

 .خــوشــبــو آهــيــن تــه اچ، گــهــر کــي واســي ڇــڎيــون
 

ــه كــر، ــه مــوهــي كــڎهــن حــوصــلــي جــي ب ــه  ڳــال
ــــئــــون ــــو ٿــــي پ ــــو، اچ ڏيــــئ ــــي ٿــــب  .ســــج ســــڀــــاڻ

 

 )282، 284: واسديو موهي، ورهاڱي کانپو سنڌي غزل جو هئنڈ بوڪ، ص(
ـــــــــي ســـــــــرهـــــــــاڻ، ـــــــــي ڏئ  ُجـــــــــڳ ســـــــــڄـــــــــي ک
ــــــــــور، ــــــــــه ســــــــــاڳــــــــــي ت ــــــــــو ب  َگــــــــــل جــــــــــي پ

 كــــــيـــــئـــــن چـــــيـــــئــــــه؟“   مـــــچ نـــــه مـــــچـــــنـــــدو” 
 !َكــــــو تــــــه كــــــري پــــــيــــــو كــــــاٺــــــيــــــن ســـــــور

 )تاج جويو            (   
 :اِظهار) ب(

اِن غـزل، .   بعد جديد غزل جو وڏي ۾ وڏو جمع پاسو تخليقي ٻولي آهـي/ جديد
ٻولي کي مواد سان اهڑي نموني جوڙيو جو ٻئي هك ٻئي جو پورائو يا تكميل كن ٿا، 

اِستعارن، نـج سـنـڌي قـافـيـن، / نين تركيبن، تشبيهن.   هك کانسوا ٻيو لولو ٿي پوي ٿو
ِتصوير كشي، نرالن رديفن، اشاريت، هك جملائي شعر، حواسي عملن جـي ڦـيـرگـهـيـر 

(Synaesthesia) هك ٻئي جي ابتڑ لفظي مركـب ُ(Oxymoron) وغـيـره اهـڑا اوزار آهـن 
 :ٰجن ذريعي غزل پاڻ کي وڌيك معني خيز كيو آهي

(i)نيون تركيبون : 
ــــــــاڻــــــــكــــــــي در وٽ،  ُويــــــــنــــــــدي آهــــــــيــــــــان اٻ
 .جـــــنـــــهـــــن جـــــو وهـــــنـــــوار مـــــيـــــرو، کـــــارو هـــــو

 )31: ارجن حاسد، ساهي پٹجي، ص  ( 
 

 

(ii)اِستعاره/ نيون تشبيهون: 
 كـــــــــچـــــــــي مـــــــــانـــــــــي جـــــــــھـــــــــڑو ڀـــــــــاســـــــــي،
 !تــــــــوبــــــــن چــــــــوڏهــــــــيــــــــن چــــــــنــــــــڈ مــــــــيــــــــان

 )42: امداد حسيني، هوا جي سامهون، ص         (
 هو ٻي ته كابـه چـوري كـري ئـي نـه ٿـي سـگـهـيـا،
ـــا ـــڻـــي وي ـــي ک ـــار جـــا مـــوت ـــب  .دل مـــان كـــي اعـــت

 )22: صدف، ذهن جا قبيلا، ص        ( 

(iii)تجسم : 

 ِائــــيــــن تــــنــــهــــا بــــه رهــــنــــديــــن كــــيــــســــتــــائــــيــــن،
 .كـــــــڎهـــــــن احســـــــاس ٿـــــــو كـــــــمـــــــرو ڏيـــــــاري

 )64: غلام نبي گل، آخري شام، ص( 
 ُڏيــــنـــــهـــــن ســــارو ئـــــي مـــــيــــڑي پـــــيـــــو اس کـــــي،
 .ســـــــــــج جـــــــــــي هـــــــــــٿ ۾ ڄـــــــــــڻ ٻـــــــــــهـــــــــــارو آ

 )سيرو سياهه، رهنڈون رهنڈون           ( 
(iv)تصوير كشي : 

ـــــــي وڻـــــــن مـــــــان،  ِچـــــــانـــــــڈوكـــــــي ائـــــــن ڇـــــــڻ
ــــــــــئــــــــــي داغــــــــــن هــــــــــاڻــــــــــي  .ڌرتــــــــــي ٿــــــــــي پ

 )ُکيمن مولاڻي    (   
ــــــــــن ســــــــــار ويــــــــــٺــــــــــي آ،  َســــــــــاهــــــــــه ۾ ائــــــــــي
 .ُســــــــيــــــــج تــــــــي ڄــــــــڻ كــــــــنــــــــوار ويــــــــٺــــــــي آ

 )31مشتاق گبول، چوڙين جو سڎكو،               (
 

(v)رديفن ۾ نواڻ : 
 بـــي ســـبـــب هـــي كـــاڳـــرن تـــي ڇـــا نـــه ڇـــا لـــکـــجـــيـــو وڃـــي،
ــون ســوچــڻ لڳــيــون ــيــن ســان گــڎجــي ڊكــي پــو آڱــري  .پ

 

 گـــم ٿـــيـــڻ جـــو آهـــي خـــطـــرو اهـــڑي گـــهـــاٹـــي جـــھـــنـــگ ۾،
 .تــنــهــنــجــي وارن ۾ گــهــمــي پــو آڱــريــون ســوچــڻ لڳــيــون

 )52: ادل سومرو، وساري نه ڇڎجو، ص     (  
 

(vi) حواسي عملن جي ڦيرگهير (Synaesthesia): 
ـــــــن آواز، ـــــــهـــــــارڻ جـــــــيـــــــئ ـــــــنـــــــجـــــــو ن  مـــــــنـــــــه
ــــــــڑلا ــــــــنــــــــهــــــــنــــــــجــــــــو مــــــــركــــــــڻ ڄــــــــڻ پ  .ُت

 )32: ُمختيار ملك، اماس ۾ به سوجھرو، ص     (
 ٿـــــــــوري ٿـــــــــوري جـــــــــيـــــــــكـــــــــو ڇـــــــــركـــــــــي،
 .تــــــنــــــهــــــن کــــــي اک ســــــان ڇــــــهــــــڻ نــــــه کــــــپــــــي

 )25: ، جيكر مان پکي هجان ها، ص“ديپ”جئرام چمناڻي (
(vii)طنز وقت جذبي تي زور : 

ـــــم آ، ـــــســـــي ـــــق  ٿـــــي چـــــكـــــي ڌرتـــــي ســـــڄـــــي ت
 .هــــــاڻ هـــــــن آكــــــاش جـــــــا ٹـــــــكــــــرا كـــــــنـــــــدا

ارات جــــي   اونــــدهــــه ۾ پــــنــــهــــنــــجــــا هــــٿ رڱــــي،ر
 .صـــــبـــــوح مـــــنـــــدر ۾ وڃـــــي پـــــوڄـــــا كـــــنــــــدا

 )9: ُلكشمڻ دبي، آكاش جا ٹكرا، ص            (
ــو آ جــانــي هــن، هــاڻ پــڄــاري جــو،  ُويــس مــٹــاي

 .ديوي سان مندر ۾ هكـڑو، چـور رهـيـو پـيـو آ
 

 )51: جاويد شبير، روپ به مايا، پريت به مايا، ص(
 

(viii)نج سنڌي قافيه : 
ُاچـــــــــــــــــــــي امـــــــــــــــــــــيـــــــــــــــــــــدن ورتـــــــــــــــــــــو اڳ، ُ 
ـــــــــــــون ســـــــــــــارو دڳ ـــــــــــــون دونـــــــــــــه ـــــــــــــه  !دون

 

 يــــــــار، ڊهــــــــي پــــــــونــــــــديــــــــن،“   لــــــــڇــــــــمــــــــڻ” 
 !كــــــــــڇ تــــــــــه زمـــــــــــانــــــــــي جـــــــــــھــــــــــڑو لـــــــــــڳ

 )31: ُلكشمڻ دبي، آكاش جا ٹكرا، ص          (
(ix)هك جملائي شعر : 

 مـــــونـــــکــــــي آئـــــي تــــــه کـــــلائــــــڻ لـــــئــــــه هـــــئــــــي،
ـــــي وئـــــي آ ـــــه پســـــائ ـــــي ب ـــــجـــــي پـــــوت ـــــهـــــن ـــــن  .پ

 )113: اياز گل، دک جي نه پڄاڻي آ، ص             (
 ســڀ ســازشـــون مــنــهـــنــجـــون كــامــيـــاب ٿــيـــون،
ــــــڻ لڳــــــو ــــــان مــــــل ــــــمــــــان جــــــتــــــان كــــــٿ  .ســــــن

 )79: ايم كمل چونڈ كلام، ص      ( 
(x)اشاريت ِ: 

ـــــو چـــــوي پـــــاڳـــــل،  مـــــونـــــکـــــي هـــــر شـــــخـــــص ٿ
ــو لڳــي ــه دم ٿ ــهــيــن ۾ كــجــھ ت ــهــنــجــي ڳــال  .مــن

 )21: ُارجن چاولا، اڀريا عكس هزار، ص           (
ـــئـــي، ـــل ٿ ـــڎهـــن تـــكـــمـــي ـــد ت ـــجـــي شـــاي ـــن ـــه  مـــن
ــــــي وڃــــــان ــــــان پــــــاڻ جــــــڎهــــــن جــــــدا ٿ ــــــاڻ ک  .پ

 )92: ستار سندر، رنگ پنهنجي پيار جا، ص    (
ِاظــهــار جــي انــهــن طــريــقــن کــانســوا، كــنــهــن وقــت غــزل ۾ كــمــال جــي جڳــهــه  ِ

) مـرڪ وغـيـره-شام، لڑڪ-اونداهه، صبح-روشني( والاريندڙ تضاديه لفظي جوڙا به آهن 
جـديـد غـزل ۾ گـرهـه .   آهـي/ لڳـائـڻ جـو كـم ورتـو ويـنـدو هـو-جي ذريعي شعر ۾ گرهـه

ِاظهـار .   ِلڳائڻ جو واهپو گهٹيو ۽ بعد جديد غزل ۾ ان طريقي جو انداز اڃا به گهٹيو آهي
جـيـكـڎهـن .   ِجي ان نموني کي هاڻ بيان جي چـتـرائـي کـان وڌيـك درجـو نـٿـو ڏنـو وڃـي

ُشاعر ان جو سهارو وٺي به ٿو ته تضادن ۾ دوري رکي ٿو، اس َڇـانـو جـھـڑا لڳـولـڳ جـوڙا -ِ
 :كمل جو هيٺ ڏنل شعر ڏسي سگهجي ٿو-مثال طور ايم. نٿو رکي

 بــــــــــــــي مــــــــــــــهــــــــــــــانــــــــــــــڈي ٿــــــــــــــا ڦــــــــــــــرون،
ــــــــــــو ــــــــــــه ڏن  .زنــــــــــــدگــــــــــــي مــــــــــــنــــــــــــهــــــــــــن ن

 )33:ايم كمل، چونڈ كلام، ص      ( 
) ِڌيان، اصـطـلاح جـو تـخـلـيـقـي اسـتـعـمـال-سڃاڻ جو بحران، منهن-بي مهانڈي( 

ٰتضاديه جوڙن سان ئي ابتڑ معني وارن لفظن جو مركب  ُ(Oxymoron)مـثـال .    جڑيل آهي
، جـنـهـن جـو بـه قـابـل غـور ) ارجن حـاسـد( ٹهكڑا -، گونگا)ايم كمل( َڃانو -طور كوسي

 .استعمال ٿيل آهي
بعـد .   هند جي جديد غزل ۾ شخص جي سڃاڻ سنكٹ جو كافي شعر ملي ٿو

سـنـڌ سـان .   جديد غزل ۾ شخص پنهنجي ثقـافـتـي شـنـاخـت جـي بـحـران سـان دوبـدو آهـي
هـنـد تـوڙي سـنـڌ جـو شـعـر فـرد کـي .   ِمحبت جو سڄو شعر ان حوالي ۾ ڏسي سگهجي ٿو

هو ثقافتن جـي گـونـاگـونـيـت جـو .    ثقافت قبول كانهي(Uniform)سڄي دنيا لا هكڑي 
پـاڙن -احترام كندي پنهنجي ثقافت سان جڑڻ ٿو چاهـي ڇـاكـاڻ تـه شـخـص جـي گـهـر لا

(roots)ِان ئي حـوالـي ۾، ان كـري، بـعـدجـديـد غـزل جـو نـظـريـو .   تڑڦ فطرتي آهي- لا
ِانسـانـي،   -(Cell)اِنسان پرستي کان اڳتي وڌي كائنات پرستـي آهـي جـنـهـن ۾ هـر سـيـل 

 .جي عزت ڀري جڳهه آهي -ِغير انساني توڙي ٻوٹائي 
هن ڏهاكي جي غزل مٿان كا زنجير، كو ٻنڌن كونهـي، كـو مـقـرر گـهـيـرو 

.  حـاوي هـو(existentialism)جيئن هند جي جديد غزل مٿان هستيواد فلسـفـو .   كونهي
ُهاڻوكي غزل جي اها آزادي مـعـنـي خـيـز آهـي جـو ان سـبـب گـونـاگـونـيـت جـا لامـحـدود  ٰ ِ

ُسان آساني سان جڑن ٿـا، )   سماج( ِتخليقي ماڻ، ان سبب، معاشري .   اِمكان پيدا ٿيا آهن
هـاڻـوكـي غـزل وٽ مصـنـوعـي جـذبـن لا جڳـهـه كـانـهـي، زبـانـي .   اُن تان مـتـاثـر ٿـيـن ٿـا

انـدر جـي -لـوڇ.   اڄ جي شاعر وٽ لوڇ ۽ لـوچ ٻـئـي آهـن.   ُچترائي ان لا اجائي شي آهي
-مهاساگرن طـرف وٺـي وڃـي ٿـي جـيـكـي لـوچـڻ/ هن کي كنارن کان سمنڈن-بي آرامي

ِتنهنكـري، گـونـاگـون امـكـانـن .   سان ڀريل آهن)  ِامكانن( کوجڻ لا بيشمار سمڀاونائن 
جذبـن سـان فـلـسـفـو، خـيـال، .    زندهه جذبا هن جي طاقت آهن(impregnated)سان گرڀيل 

ُتخيل رلي ملي انهن کي سگهار كـن ٿـا،پـراثـر كـن ٿـا ُ ِ هـنـد جـي جـديـد غـزل ۾ كـڎهـن .   ِ
ٻـڌنـدڙ تـائـيـن پـهــچ /  جـي عـنــاصـر كـري شـعـر جـي پـڑهـنــدڙ(mystery)كـڎهـن رهسـيـه 

(Communication) ،ذرا مشـكـل ٿـي پـونـدي هـئـي، پـر هـاڻـوكـي ڏهـاكـي جـي غـزل ۾ 
 .باوجود معنوي تنهن جي پهچ جو مسئلو كونهي

ِدهرا جو خطرو کڻندي، هتي اهو واضح كرڻ جائز ٿيندو ته هند جي غزل کي 
ِجديد ۽ بعد جديد جي ٻن سرن هيٺ رکيو ويو آهي، جڎهن ته سنـڌ جـي غـزل کـي مـحـض 

 20( سـنـڌ ۾ جـن عـنـاصـرن سـان جـديـد غـزل جـو آغـاز .   جديد غزل ئي كوٺيـو ويـو آهـي
ُٿيو، اهي ساڳيا ئي عناصر اڄ به قائم آهن، ڀلي پو اهي وقـت )   صدي جو ستون ڏهاكو ُ

ُسان، اظهار ۾ بهتر ٿيا آهن پر انهن ۾ ٹكرا كونهـي جـڎهـن تـه هـنـد جـي جـديـد غـزل ۽  ِ
بعد جديد غزل ۾ كي بنيادي فرق آهن، جيئن ٻنهي قسمن جي غزلن جو زندگي ڏانهن 
الڳ الڳ رخ، بعد جديد غزل جـو قـدرت سـان جـڑا وغـيـره، ڀـلـي ٻـي طـرح بـعـد جـديـد 

 .هجي) وستار(غزل، جديد غزل جي وسعت 
بـعـد جـديـد غـزل / اِئين چوڻ ڀرم ڀريو ٿيندو ته هند توڙي سنڌ ۾ محـض جـديـد

اِن غزل سان روايتي غزل بـه هـلـنـدو اچـي ٿـو، ڀـلـي ٿـوري انـداز ۾ ئـي .   جو ئي وجود آهي
ِسهي، ان غزل جي پنهنجي الڳ اهميت آهي جنهن کان كيـر انـكـاري ٿـي نـٿـو سـگـهـي ِ .

ُاهميت ان كري به جو اهو سگهارو غزل آهي ۽ غزل جي ارتقا ۾ اهو پنهنجـو درجـو رکـي  ُ
. ُكڎهن كڎهن ته روايتي غزل جو شاعر جديد اهڃـاڻـن وارو غـزل بـه ڏيـئـي وڃـي ٿـو.   ٿو

) جو، شهريت سري هيٺ ڏنل شعـر ڏسـي سـگـهـجـي ٿـو)  ع1937-2006(آثم ناٿن شاهي ( 
الـبـت، پـرمـاڻ .   وقت جي دٻا کي روايتي توڙي جديد شاعـر مـحـسـوس ضـرور كـري ٿـو

(Degree)جا كي مثال ڏسڻ غير واجـب نـه .    جو فرق ٿي سگهي ٿو هتي روايتي شاعري
 :ٿيندو

ــــــــــــــــــــــــــــــــــــــــــي آهــــــــــــــــــــــــــــــــــــــــــي، ــــــــــــــــــــــــــــــــــــــــــي واري وري وئ  دل ت
ـــــــــــــــــي آهـــــــــــــــــي  .هـــــــــــــــــركـــــــــــــــــا خـــــــــــــــــواهـــــــــــــــــش مـــــــــــــــــري وئ

 

ــــــــــــــــــاڙ جــــــــــــــــــو ڌوكــــــــــــــــــو، ــــــــــــــــــه ــــــــــــــــــي پ ــــــــــــــــــدگــــــــــــــــــي ڏئ  زن
 .مـــــــــــــــــــيـــــــــــــــــــڻ وانـــــــــــــــــــگـــــــــــــــــــر ڳـــــــــــــــــــري وئـــــــــــــــــــي آهـــــــــــــــــــي

 )60: عبدالكريم كريم پلي، كيا سانگ سانوڻ، ص    ( 
كريم پلي جي ننڍي ڀـا وفـا پـلـي، جـيـكـو بـه روايـتـي غـزل جـو هـك پـخـتـو 
شاعر آهي، كن غزلن ۾ رديف ۽ قافيو هر مصرع ۾ رکيو آهي، يعنـي هـر شـعـر مـطـلـع 

 :هك غزل جا ٹي شعر ڏسون. آهي
 گــــلــــدانـــــن ۾ خــــواب ســـــجــــائــــي، مـــــون بــــه رنـــــو هــــئــــو تـــــوبــــه رنـــــو هــــئـــــو،
ـــنــــــائــــــي، مــــــون بــــــه رنــــــو هــــــو تــــــوبــــــه رنــــــو هــــــئــــــو  .خــــــوشــــــبــــــو کــــــي پــــــابــــــنــــــد بـــ

ـــــــو هـــــــئـــــــو، ـــــــو بـــــــه رن ـــــــو ت ـــــــه رنـــــــو هـــــــئ ـــــــون ب ـــــــي، م ـــــــي، پـــــــٺ ورائ ـــــــلائ  هـــــــٿ م
ــــــه رنــــــو هــــــئــــــو ــــــه رنــــــو هــــــئــــــو تــــــو ب ــــــي، مــــــون ب ــائ ــــــڑڪ لــــــكــــ  .وقــــــت جــــــدائــــــي ل

 پــــنــــهـــــنــــجــــا پـــــنــــهــــنـــــجــــا درد ورهـــــائــــي، مــــون بـــــه رنــــو هــــئـــــو تــــو بــــه رنـــــو هــــئـــــو،
 .ســـــيـــــنــــــو، ســـــيـــــنــــــي ســـــاڻ لڳـــــائــــــي، مـــــون بــــــه رنـــــو هـــــئــــــو تـــــو بـــــه رنــــــو هـــــئــــــو

 )71: ولي محمد وفا پلي، درد هزارين هكڑي دل، ص(   
ــــــن، ــــــوســــــي ــــــا عشــــــق كــــــي ــــــڻ ــــــوســــــان ســــــه  ت
ــــن ــــاســــي ــــي ــــاهــــر ٿ ــــر کــــان ٻ ــــجــــي گــــه ــــن ــــه ــــن  .پ

ـــــــو، ـــــــي وڃـــــــي ٿ ـــــــا ٿ  جـــــــيـــــــكـــــــو چـــــــئـــــــون ٿ
 .مــــــاڻــــــهــــــن لــــــيــــــکــــــي ســــــاحــــــر ٿــــــيــــــاســــــيــــــن

 مــــــوٹــــــيــــــاســــــيــــــن مــــــنــــــصــــــور نــــــه كــــــڎهــــــن،
ـــــــن ـــــــاســـــــي ـــــــي ـــــــه ڏاهـــــــر ٿ ـــــــئ ـــــــي جـــــــي ل  .ڌرت

 )59: منصور ملك، ٹانڈن مٿي ٹهك، ص         (
ــــــــنــــــــڻــــــــي اهــــــــا، ــــــــٹــــــــا وا پ ــــــــيــــــــڑون ل  هــــــــا ل
 .ڳــــــوٺ درشــــــن كــــــيــــــو جســــــم عــــــريــــــان جــــــو

 رئـــــيــــــس آڏو كــــــمــــــائــــــيــــــنــــــدي هــــــاري ڏٺــــــم،

 .ســـــئـــــر بـــــنـــــگـــــلـــــي ۾ ٿـــــي ويـــــو بـــــيـــــابـــــان جـــــو
ــــون،!   ڇــــا غــــزل راشــــدا  ڇــــا هــــي بــــک جــــون رڙي

 .آ مـــــــٿـــــــو ويـــــــو ڦـــــــري ڇـــــــا غـــــــزل خـــــــوان جـــــــو
 )32: راشد مورائي، ميندي سندا کيت، ص       (

 تــنــهــائــي جــي ڀــاكــر ۾ ســمــهــون ٿــا تــه ڏكــون ٿــا،
 .اونــــدهــــه ۾ اگــــر چــــيــــخ ٻــــڌون ٿــــا تــــه ڏكــــون ٿــــا

ـــا گـــهـــر ۾، ـــمـــا ۾ ي ـــي ـــي تـــي، ســـن  بـــازار ۾، رســـت
ـــــا ـــــه ڏكـــــون ٿ ـــــڌون ٿـــــا ت  .آواز ڦـــــٹـــــاكـــــن جـــــو ٻ

 ُٿـــــــا چـــــــنـــــــڈ ســــــــتـــــــارن ۾ ڏســـــــون اک جــــــــا الا،
ـــــا  .اڌ رات جـــــو آكـــــاس ڏســـــون ٿـــــا تـــــه ڏكـــــون ٿ

 )80: هري دلگير، وڻ وڻ ۾ وايون، ص                  (
 كــڎهــن پــنــهــنـــجــو ســڄــڻ ســمــجـــھــو تــه چــئــجـــو،
ــــــٹــــــجــــــو  !ڏِســــــي در تــــــي کــــــڻــــــي هــــــك تــــــاڪ پ

 بــــهــــانــــو بــــي رخــــي جــــو كــــنــــهــــن ڳــــولــــهــــيــــو،
ــــه مــــٹــــجــــو ــــو مــــٹــــڻــــو، ت ــــنــــهــــن اٿ ــــيــــن ئــــي م َائ َ ِ. 

ــــــــــتــــــــــي جــــــــــو، ــــــــــر ڌرت  اســــــــــان جــــــــــو روح آ ب
ـــــه وســـــجـــــو ـــــادل، ت ـــــڻـــــو ب ـــــل مـــــان ب  .كـــــڎهـــــن ڀ

 

 )72: موتي پركاش، تنهنجي ڳلي جون ڳالهڑيون، ص(
ـــــف ائـــــيـــــن، ـــــا لڳـــــن زل  ِتـــــنـــــهـــــنـــــجـــــي رخ تـــــي ٿ
ـــــــڑكـــــــن، ـــــــه ۾ ل ـــــــه ـــــــن ـــــــگـــــــور م ـــــــن ان ـــــــئ  جـــــــي
ــــــه هــــــلــــــن ٿــــــا طــــــوفــــــان،  تــــــون هــــــلــــــيــــــن ٿــــــي ت
ـــون كـــڑكـــن ـــي ـــه وڄـــون ٿ ـــن ت ـــي مـــركـــي ـــون ٿ  .ت

 )پرڀو وفا، تون ساگر مان لهر(  
شاعرن جي فهرست وڏي آهي، في الحال ايترا ئي حوالا جن مان ڄاڻ پوي ٿي ته 

 . بعد جديد غزل سان گڎوگڎ روايتي غزل به لکجي رهيو آهي/هند توڙي سنڌ ۾ جديد
سنڌ ۾غزل نه صرف مانائـتـي جڳـهـه والاري ٿـو پـر -اِن ۾ كو شك ناهي ته هند

وقت پٹاندڙ ان ۾ نوان رخ، خيال، نقش .  پاڻ کي نت نئون، تازو رکڻ لا به سرگردان آهي

غزل جو مـکـيـه عـنـاصـر .   ِداخلا پائيندا رهيا آهن۽ ائين غزل وقت سان همقدم رهيو آهي
سـائـنـس ڀـلـي كـيـتـري بـه تـرقـي كـري، ڀـلـي كـيـتـري بـه طـبـقـاتــي / زمـانـو.   رومـان آهـي

ُكشمكش اڀري، سياسي اٿلون پٿلون ٿين، انسان پيار کان بي نياز نٿو ٿي سـگـهـي، ٻـار 
ِجي معصوميت کان متاثر ٿيڻ کان رهي نٿو سگهي، ائين به نٿو ٿي سگهـي تـه مـمـتـا مـري 

 .ِوڃي، رشتن ۾ كوبه احساس نه بچي، غزل رومان جي ان اندرين سگهه تي تڳي ٿو


